
1610 März 17 . A

VOLLMACHT, AUSGESTELLT VON HPTM. JOHANN VON HEIM, VON APPEN¬
ZELL, FÜR STADTSCHREIBER [KONRAD III . ] ZURLAUBEN, VON
ZUG

"Jch Haupttman Hans von Haymen Ritter Altt Landtaiman Unnd Panerherr
dess Catholischen Landteils Zu Appenzel [ =Appenzell Innerrhoden ] , Bek-
henn . . . hyemitt , das Jch  i mb besseren mines nutzes willen , Mynem Eh¬
renden . . . herren , Stattschriberen Zur Lauben , gantzen unnd vollkhom-
men bevelch unnd gwaltt geben hab und gib Jirne hyemitt Jnn Krafftt
diss Brieffs , für mich mine Erben unnd Nachkhommen , min Contract unnd

ahnsprach ahn kunigklicher Mst . Zu Franckrich [Heinrich IV . ] [ von
1605 ?J 1 , Zuverkhauffen und hinzugeben , wahn er erstlich umb die
300 Kronen , die er mier fründtlich fürgestrecktt unnd gelychen hatt
darumb Jch auch Jm sonderen danck weiss , uff bemelten Contract beza-

lungs wiss als solche bisshar halb uff das haupttgutt unnd halb uff
den Zins , bezaltt Jst , als dann was noch ahn hauptgutt überig syn
möchte als miner rechnung nach 1733 Kronen , für Jede Krone ein frank-
ken als Zechen Schweitzer batzen , oder nun gutt batzen , Zuonemmen
guttes gwichttiges Sillberiches geldts Unnd wahn disere Sum mier also
Zugesteldt erlegtt unnd bezaltt wlrdt als dann weder Jch noch mine Er¬
ben , ermeltten Contracts wegen , weder ahn hauptgutt noch Zins nimmer-



mehr einiche ahnsprach suchen forderen noch haben wellendt sonders
hyemitt Uns derselben allerdings unnd gentzlich enttschlagen , entzigen
unnd begeben haben , Alles Jnn krafft diss Brieffs so Jch mitt minem
eignen bittschier verwarett unnd eigner hand underschriben ”.

”[ sig . ] Johannes von Haim Ritter bekhen wie ob Statt ".

1) s . AH 80/182 spez . Anm. 2

Original , ausser der Unterschrift Heims von der Hand Konrads III . Zur¬
lauben geschrieben ; Siegel abgefallen.
AH 98 , 322 - 323 - Blatt 322 v und 323 r leer

